Вячеслав Гайзер корис Коми Республикаса том йӧзӧс велӧдчыны землякъяслӧн бур опыт вылын

Талун Луздор районын Коми Республикаса Юралысь Вячеслав Гайзер чолӧмаліс юбилейӧн Владимир Леошеньӧс - дінмуса видз-му овмӧс нуӧдан медыджыд предприятиеяс пиысь ӧтиӧн юрнуӧдысьӧс.

«Тіян уджыд — тайӧ том йӧзлы зэв бур пример да збыльысь эскӧдӧ йӧзкостса висьталӧмсӧ «кӧні чужис, сэн и ковмис». Кировса сельхозинститут помалӧм да армияын служитӧм бӧрын Ті бӧр локтінныд аслад районӧ да сӧвминныд Чужан му вылын, кыдзи уджсӧ бура тӧдысь, колана ногӧн овмӧс нуӧдысь да юрнуӧдысь. Инженер-механиксянь заводитӧмӧн республикаса медыджыд да медбур видз-му овмӧс предприятиеяс пиысь ӧтиын юрнуӧдысьӧдз сӧвмӧм — тайӧ олӧмын бур нырвизь кыдзи позьӧ аддзыны асьтӧ чужан республикаын», — пасйис Вячеслав Гайзер. 

Коми Республикаса Юралысь торйӧн пасйис Владимира Леошеньлысь предприятиеса юрнуӧдысь чинын бур уджсӧ. 

«Комын во чӧж нин Ті бура юрнуӧданныд «Южное» предприятиеӧн. Буретш Тіян кужӧмӧн веськӧдлӧмӧн верминныд кутны предприятиесӧ видз-му овмӧслы медся сьӧкыд кадӧ экономикаын гырысь вежсьӧмъяс дырйи. Ті верминныд видзны сійӧ, мый вӧлі вӧчӧма нин, да лӧсьӧдны ӧнія, ыджыд вынйӧра видз-му овмӧс нуӧдан производство. Тайӧс эскӧдӧны республиканскӧй видз-му овмӧс конкурсъясын да выставкаясын уна награда да вермӧм. Сиа Тіянлы уна во кежлӧ дзоньвидзалун, шуд да тыр-бур олӧм, уджын выль вермӧмъяс чужан республикалы да сэні олысьяслы бур вылӧ!», — чолӧмаліс Вячеслав Гайзер.

